ԻՐԱՎԱԿԱՆ ԱԿՏԻ ՀԻՄՆԱՎՈՐՈՒՄԸ

	Իրավական ակտի հիմնավորում



	1.
	Անհրաժեշտությունը

	
	Հայաստանի Հանրապետության  կառավարության սույն որոշման նախագծի մշակման անհրաժեշտությունը բխում է <<Հայաստանի Հանրապետության ջրի ազգային ծրագրի մասին>> Հայաստանի Հանրապետության օրենքի 30-րդ հոդվածի 2-րդ մասի և ՀՀ վարչապետի 2007 թվականի մարտի 22-ի <<Հայաստանի Հանրապետության ջրի ազգային ծրագրի մասին>> Հայաստանի Հանրապետության օրենքի կիրարկումն ապահովող միջոցառումների մասին>> N 232-Ա որոշման պահանջներից:





	2.
	Ընթացիկ իրավիճակը և խնդիրները

	
	Վերջին մի քանի տարիների ընթացքում հանրապետության ջրային ռեսուրսների կառավարման հետ կապված օրենսդրական և ինստիտուցիոնալ բարեփոխումները ընթանում են ջրային ռեսուրսների համապարփակ կառավարման սկզբունքներին համահունչ: Այդ բարեփոխումների կարևորագույն քայլերից են հանդիսանում ջրավազանային տարածքային կառավարման մարմինների ստեղծումն ու հզորացումը և ջրավազանային կառավարման պլանների մշակման ու իրականացման գործընթացը` որպես ջրային ռեսուրսների կառավարման ապակենտրոնացման և ողջամիտ կառավարման կարևորագույն քայլերից մեկը:  



	3.
	Տվյալ բնագավառում իրականացվող քաղաքականությունը

	
	Սույն ՀՀ կառավարության որոշման մեջ բերված մոտեցումները մշակվել են, հիմք ընդունելով արևմտյան երկրների առաջադեմ փորձը և ներառվել են 2009-2011թ.թ. միջնաժամկետ ծախսերի ծրագրերի շրջանակներում կատարված <<Հայաստանի Հանրապետության ջրային ռեսուրսների և ջրային պաշարների բաղադրիչների արդիական բնութագրերի ճշգրտում>> աշխատությունում:



	4.
	Կարգավորման նպատակը և բնույթը

	
	Ըստ Հայաստանի Հանրապետության ջրավազանային տարածքների գնահատում և իրավական ակտով սահմանում է`

· խմելու-կենցաղային, 
· գյուղատնտեսական, 
· էներգետիկ, 
· ձկնաբուծական, 
· ռեկրեացիոն 
· արդյունաբերական նպատակներով ջրի պահանջարկը,

· բնապահպանական թողքերը:

	5.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության կառավարության որոշման նախագիծը մշակվել է Հայաստանի Հանրապետության բնապահպանության նախարարության աշխատակազմի ջրային ռեսուրսների կառավարման գործակալության կողմից:

	6.
	Ակնկալվող արդյունքը

	
	Սույն կառավարության որոշման նախագիծը կաջակցի ջրավազանային կառավարման պլանների մշակմանը` ջրային ռեսուրսների պահանջարկի ձևավորման մասով, ինչպես նաև կապահովի բնապահպանական թողքերի մեծությունների սահմանմանը: Դա, իր հերթին, կհանդիսանա ջրային ռեսուրսների առաջարկի ձևավորման գրավական:




ՀՀ բնապահպանության նախարար Արամ Հարությունյան
